
Les plus anciens documents linguistiques de la France
Corpus : (chPoit)

Responsable du corpus : -
Édition de la charte : -

chPoit011

Édition critique

  

 1279, 17 mars.

Type de document: Charte: vente

Objet: Bertaut des Prez, chevalier, jadis châtelain de Loudun, et
Euthaice, sa femme, vendent à Joceit de Breibanz et a Marie, sa
femme, une treille à Loudun, mouvant du couvent de l’église de
Notre-Dame de Loudun, pour le prix de trente-cinq livres.

Support: Charte autrefois scellée.

Lieu de conservation: Archives Départementales de la Vienne, E2,
235 (cart. 24). — Famille Després.

Transcription de la charte

  1 Sachent tuit qui sont e qui seront que en nostre cort en dreit par 

davant nous personement estaibliz, 2 mon seignour Ber\2taut des 

Prez, chevalier, jadis chastelain de Lodun, e ma dame Euthaice, sa 

fame, 3 recogneurent que il ont \3 vendu e otroyé e neys vendirent 

davant nous e otroyerent à toz jorz mes, perpetuement e heritement 

4 à \4 Joceit de Breibanz e à Marie, sa fame, e à lours heirs e à lours 

successors e à ceous qui cause e accion i avront de par \5 ous 5 une 

treille assise en Rolandeys pres de la treille a Johan dit Fiiz sa Mere, 

borgeis de Lodun, 6 ensenbleement ou une \6 fuye assise en la dite 

treille e ou totes les autres apartenances de la dite treille, 7 si come 

il est contenu en unes \7 leitres saelees do seau au prious e au 

convent de l'igleise de Nostre Dame de Lodun· 8 E muet la dite 

treille en\8senbleement ou la dite fuye e ou les autres apartenances 

desus dites do davant dit prious e do convent desus dit de \9 l'igleise 

de Nostre Dame de Lodun 9 à dous sextiers de froment de annuau 

moeson à la meisure de Lodun 10 e le cens \10 usuau à rendre des 

ores en avant, à toz jorz mes do dit Joceit de Brebanz e de sa fame e 

de lours heirs e \11 de lours successors en la feste de saint Michau 

chescun an 11 ou tot le dreit ou tote la proprieté ou tote la 

possession \12 e ou tote la seignourie que le dit chevalier e sa fame 

aveient e poeient aveir e deveient en la dite treille e \13 en totes les 

apartenances desus dites· 12 E en mistrent le dit Joceit e sa fame e 

lours heirs en perpetuau possession \14 par la baillete de ceites p

resentes leittres· 13 E fut faite ceite vençon por le preiz de trente e 

cinc livres de \15 tornoys des ques le dit chevalier e sa fame se 

tindrent davant nous bien por paiez en deners numbrez; \16 14 e 

abrenuncierent a excepcion de deners non numbrez e non renduz· 

15 E promistrent le dit chevalier e sa fame, \17 por ous e por lours 

heirs, les ques il obligerent à ce tenir e garder, e sus l'obligement de 

toz lours \18 biens moibles e non moibles, presenz e à venir, 16 

garentir e deffendre vers toz e contre toz au dit Joceit de \19 

Breibanz e à sa fame e à lours heirs la dite treille ou totes les apar

tenances desus dites aus diz dous sei\20tiers de froment de moeson 

e au cens, segunt l'usaige e la coustume do païs· 17 E promistrent 

ensurquetot \21 le dit chevalier e sa fame, par lour foi en nostre 

main donee, 18 que il ne vendront ja mes, ne ne feront venir por \22 

ous ne por autre, contre ceite vençon, si comes il est dit desus, 19 p

or reison de heritaige, de succession, de \23 proprieté, de 

possession, de conqueste, de seignourie, de mariage, de doere, de 

don por noces, ne por autre reison, ne \24 por autre cause· 20 E 

abrenuncierent, quant à ce, le dit chevalier e sa fame à tote 

excepcion de barait, de de\25cepcion e de fait, à tot ayde e benefice 

de dreit escrit e non escrit, a tot establissement de prince fait e \26 à 

faire, à tot privileige de croez doné e à doner e à totes autres reisons 

e excepcions de dreit e de \27 fait qui porroient estre dites contre 

ceites leitres· 21 E nous le dit mon seignour Bertaut des Prez, \28 

chevalier, e ma dame Euthaice, sa fame, davant nous presenz e 

consentanz de ce tenir e garder, senz ja \29 mes venir encontre, avon

condampnez e jugez par le jugement de la cort lo rei· 22 Ce fut fait e

doné \30 à Lodun e saelé de nostre seau, 23 le vendredi aprés le 

dimanche que l'en chante 24 letare Jerusalem, 25 en l'an \31 de 

grace mil e dous cenz e sexante e dez e oyt· m· j· f·

Powered by TCPDF (www.tcpdf.org)

                               3 / 3

http://www.tcpdf.org

